
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2026 ԹՎԱԿԱՆԻ ԱՊՐԻԼԻ 2-Ի N 405-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Ընթացիկ իրավիճակը և իրավական ակտի ընդունման անհրաժեշտությունը.
«Հայաստանի Հանրապետության կառավարության 2026 թվականի ապրիլի 2-ի N 405-Ա որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է հետևյալ հանգամանքով.
ՀՀ ԿԳՄՍՆ բարձրագույն կրթության և գիտության կոմիտեն (այսուհետ՝ ԲԿԳԿ) իր աշխատողների աշխատանքային պարտականությունների կատարման շրջանակում էլեկտրոնային հարթակի միջոցով ուղևորափոխադրման ծառայություններ (այսուհետ՝ Ծառայություն) ձեռք բերելու նպատակով 2026 թվականի պետական բյուջեով «1162. Գիտական և գիտատեխնիկական հետազոտություններ» ծրագրի «11001. Բարձրագույն կրթության և գիտության բնագավառների պետական քաղաքականության մշակման, ծրագրերի համակարգման և մոնիտորինգի ծառայություններ» միջոցառման «ընդհանուր բնույթի այլ ծառայություններ» /4239/ հոդվածով նախատեսել է 841.0 հազար դրամ: Ծառայությունից օգտվելու նպատակով ԲԿԳԿ-ն 2026 թվականի հունվարի 21-ին Րայդթեք ԷՅԷՄ ՍՊԸ-ի (այսուհետ՝ Յանդեքս) հետ կնքել է պայմանագիր, համաձայն որի՝ Յանդեքսն էլեկտրոնային հարկային համակարգի միջոցով (e-invoicing) ուղարկում է հարկային հաշիվ, որը պարունակում է տեղեկատվություն ծառայությունների արժեքի վերաբերյալ և վճարման ենթակա է: 
Այդ կապակցությամբ հայտնում ենք, որ Յանդեքսի կողմից ներկայացված հարկային հաշիվը տեղական գանձապետական բաժանմունքում բացված ենթահաշվից հնարավոր չէ վճարել, քանի որ համակարգն ինքնաշխատ կերպով տալիս է մերժում, որի արդյունքում առաջացել է 136192 դրամի պարտավորություն:      
Առաջացած խնդրին լուծում տալու նպատակով ԲԿԳԿ-ն 2026 թվականի ապրիլի 13-ին N 9.0/9.4/12111-2026 գրությամբ դիմել է ՀՀ ֆինանսների նախարարություն, ինչին ի պատասխան 2026 թվականի ապրիլի 22-ի N 12/12-1/10795-2026 գրությամբ առաջարկվել է ՀՀ կառավարություն ներկայացնել համապատասխան որոշման նախագիծ:

2. Առաջարկվող կարգավորման բնույթը
[bookmark: _GoBack]Նախագծով առաջարկվում է ՀՀ կառավարության 2026 թվականի ապրիլի 2-ի «Հայաստանի Հանրապետության 2026 թվականի պետական բյուջեով առանձին մարմինների համար նախատեսված հատկացումների հաշվին բանկային վճարային քարտերով շրջանառվող միջոցների և կանխիկ ձևով կատարվող առանձին ծախսերի տարեկան չափաքանակները հաստատելու մասին» N 405-Ա որոշման մեջ կատարել փոփոխություններ և լրացումներ, ինչի նպատակը բյուջետային ծախսերի լիարժեք և արդյունավետ կատարումն է, ինչպես նաև բյուջետային ռեսուրսների խնայողությանն ուղղված քայլերի հետևողական իրականացումը: 

3. ՀՀ կառավարության որոշման նախագծի մշակման գործընթացում ներգրավված ինստիտուտները, անձինք և նրանց դիրքորոշումը
[bookmark: _Hlk195524886]Նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի կողմից: 

4. Ակնկալվող արդյունքը
Նախագծի ընդունման արդյունքում ԲԿԳԿ աշխատողների աշխատանքային պարտականությունների կատարման շրջանակում էլեկտրոնային հարթակի միջոցով ուղևորափոխադրման ծառայությունների վճարումը հնարավոր կլինի ապահովել բանկային վճարային քարտով: 

5. ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվող փոփոխությունների մասին
Նախագծի ընդունման կապակցությամբ ՀՀ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում: 

[bookmark: _Hlk195525052]6. ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին
Նախագծի ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը առնչվում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 6.10/ ռազմավարական փաստաթղթի դրույթների հետ։

